
1. Իրավական ակտի անհրաժեշտությունը և նպատակը․ 
Նախագծի ընդունումը պայմանավորված է Հայաստանի Հանրապետության Արմավիրի մարզ «Արգինայի միջնակարգ դպրոց» պետական ոչ առևտրային կազմակերպությանը (այսուհետ՝ Կազմակերպություն) տարածք ամրացնելու անհրաժեշտությամբ։
1.1.Կարգավորման հարաբերությունների ներկա վիճակը և առկա խնդիրները․
ՀՀ Արմավիրի մարզպետը գրությամբ ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե) է ներկայացրել Բաղրամյան համայնքի ավագանու 28.02.2025թ. թիվ 16-Ա որոշումը՝ «Հայաստանի Հանրապետության Արմավիրի մարզի Բաղրամյան համայնքին սեփականության իրավունքով պատկանող 0.7283 հա հողամասը և դրա վրա ամրակայված անշարժ գույքը նվիրատվությամբ Հայաստանի Հանրապետությանը տրամադրելու մասին» որոշումը, համաձայն որի՝ առաջարկվում է որոշմամբ նշված գույքը նվիրել Հայաստանի Հանրապետությանը՝ այն որպես դպրոցի շենք շահագործելու նպատակով։ Արդյունքում ընդունվել է Կոմիտեի նախագահի «Գույքի նվիրատվությունն ընդունելու մասին» 17․03.2025 թվականի թիվ 118-Ա հրամանը։  Հրամանի համաձայն՝ նախատեսվում է ընդունել Արմավիրի մարզ, համայնք Բաղրամյան, գյուղ Արգինա, Խ. Աբովյան փողոց 40 հասցեում գտնվող 3 594․2 քառ մետր մակերեսով շենք-շինությունները և դրանց օգտագործման ու սպասարկման համար հատկացված 0.7283 հա մակերեսով հողամասը՝ այն որպես դպրոցի շենք շահագործելու նպատակով։ 
Ավագանու որոշմամբ և Կոմիտեի Նախագահի հրամանով սահմանված գործընթացն ամբողջությամբ իրականացնելու, ինչպես նաև գույքը որպես դպրոցի շենք շահագործելու նվիրատվության պայմանը իրականացնելու համար անհրաժեշտ է այն ամրացնել Կազմակերպությանը։
Նշվածի հիմքով Կոմիտե է դիմել  Կազմակերպությունը ՀՀ, մարզ Արմավիր, համայք Բաղրամյան, գյուղ Արգինա, Խ․Աբովյան փողոց թիվ 40 հասցեում գտնվող 2294․8 քառ մետր մակերեսով դպրոցը, 540 քառ մետր մակերեսով  սպորտային հրապարակը, 10 քառ մետր մակերեսով ապաստարանի ելքը, 31․4 քառ մետր մակերեսով ջերմոցը, 5 քառ մետր մակերեսով մաքրման կայանի հորը, 190․1  քառ մետր մակերեսով ֆոտովոլտային կայանը, 121․7 քառ մետր մակերեսով ֆոտովոլտային կայանը, 385․2 քառ մետր մակերեսով ապաստարանը, 16 քառ մետր մակերեսով հարթակը և  դրանց զբաղեցրած, օգտագործման և սպասարկման համար նախատեսված 0․7283 հա հողամասը (անշարժ գույքի նկատմամբ իրավունքների պետական գրանցման թիվ 23032026-04-0117 վկայական, այսուհետ՝ Անշարժ գույք), անժամկետ անհատույց օգտագործման իրավունքով Կազմակերպությանը ամրացնելու խնդրանքով։ 
Հաշվի առնելով վերոգրյալը, Կոմիտեն՝ առաջնորդվելով «Պետական ոչ առևտրային կազմակերպությունների մասին» օրենքի 5-րդ հոդվածի պահանջներով, մշակել է «Անշարժ գույք անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ տարածքը անժամկետ  անհատույց օգտագործման իրավունքով ամրացնել կազմակերպությանը:
2. Իրավական ակտի կիրարկման դեպքում ակնկալվող արդյունքը․
Իրավական ակտի ընդունման արդյունքում կապահովվի Արմավիրի մարզի Բաղրամյան համայնքի Արգինա գյուղում գտնվող համապատասխան անշարժ գույքի ամրացումը «Արգինայի միջնակարգ դպրոց» ՊՈԱԿ-ին՝ անժամկետ անհատույց օգտագործման իրավունքով։ Սա հնարավորություն կտա գույքը նպատակային օգտագործել որպես դպրոցական շենք և ապահովել կրթական գործընթացի բնականոն իրականացումը։
3. Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«Անշարժ գույք անհատույց օգտագործման իրավունքով ամրացնելու մասին»  Հայաստանի Հանրապետության կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
5. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

